Монгол Улсын Их Хурлын 2017 оны хаврын ээлжит чуулганы 

Төсвийн зарлагын хяналтын дэд хорооны 4 дүгээр сарын 11-ний 

өдөр /Мягмар гараг/-ийн хуралдааны гар тэмдэглэл

Төсвийн зарлагын хяналтын дэд хорооны дарга З.Нарантуяа ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 9 гишүүнээс 5 гишүүн ирж, 55,6 хувийн ирцтэйгээр Төрийн ордны “В” танхимд 15 цаг 23 минутад эхлэв.


Чөлөөтэй: Ц.Даваасүрэн, Б.Наранхүү, С.Эрдэнэ.


Нэг. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга З.Мөнх-Оргил нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Б.Гандулам нар байлцав.


Хуулийн төслийн хоёр дахь хэлэлцүүлэгтэй холбогдуулан Улсын Их Хурлын гишүүн З.Нарантуяа, Д.Тогтохсүрэн, Б.Баттөмөр нар санал хэлэв.


Дэд хорооноос гарах санал, дүгнэлтийг Төсвийн байнгын хороонд хүргүүлэхээр тогтов.


Хуралдаан 20 минут үргэлжилж, ирвэл зохих 9 гишүүнээс 6 гишүүн ирж, 66,6 хувийн ирцтэйгээр 15 цаг 43 минутад өндөрлөв.

Тэмдэглэлтэй танилцсан:


ТӨСВИЙН ЗАРЛАГЫН ХЯНАЛТЫН ДЭД ХОРООНЫ ДАРГА






З.НАРАНТУЯА


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ


Б.БАТГЭРЭЛ
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

ТӨСВИЙН ЗАРЛАГЫН ХЯНАЛТЫН ДЭД ХОРООНЫ 4 ДҮГЭЭР САРЫН 

11-НИЙ ӨДӨР /МЯГМАР ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

З.Нарантуяа: Гишүүдийн энэ өдрийн амгаланг айлтгая. Төсвийн зарлагын хяналтын дэд хорооны 4 сарын 11-ний өдрийн хуралдаан эхлэхэд бэлэн боллоо. Төсвийн дэд хорооны гишүүдийн 55.6 хувийн ирц бүрдсэн байгаа учраас хуралдааныг нээснийг мэдэгдье. 

Өнөөдөр дэд хорооны хуралдаанаар хэлэлцэх асуудлыг танилцуулъя. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг, хоёр дахь хэлэлцүүлэгт Төсвийн байнгын хороонд хүргүүлэх санал, дүгнэлтийг хэлэлцэх байгаа. 

Ингээд хэлэлцэх асуудалтай холбоотойгоор саналтай гишүүд байна уу? Саналтай гишүүд байхгүй бол хэлэлцэх асуудалдаа оръё. 

Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг хэлэлцэж, санал, дүгнэлтээ Төсвийн байнгын хороонд ирүүлнэ. 

Ажлын хэсгийг бүрэлдэхүүнээ танилцуулъя. Өнөөдрийн хуралдаанд ажлын хэсэгт Сангийн яамны Төсвийн бодлого, төлөвлөлтийн газрын дарга Ж.Ганбат, Сангийн яамны Төсвийн хөрөнгө оруулалтын газрын дарга З.Мөнх-Оргил, Сангийн яамны Орлогын хэлтсийн дарга Э.Алтанзул, Төсвийн зарлагын хэлтсийн дарга О.Хуягцогт. Хуягцогт дарга байгаа юм уу? Харагдахгүй байх шиг байна. Төсвийн нэгтгэлийн хэлтсийн дарга Д.Өлзийсайхан, Төсвийн зарлагын хэлтсийн мэргэжилтэн Санжаадорж, Зарлагын хэлтсийн мэргэжилтэн П.Бат-Эрдэнэ, Төсвийн нэгтгэлийн хэлтсийн мэргэжилтэн Тэмүүжин, Хөрөнгө оруулалтын газрын мэргэжилтэн Ганзориг нар хүрэлцэн ирсэн байна. Их Хурлын гишүүн, Сангийн сайд Чойжилсүрэн өөрийн биеэр оролцож байна.

Хэлэлцэж байгаа асуудалтай холбоотой асуулт асуух гишүүд байна уу? Тавихгүй. Илтгэл байхгүй. Шууд асуултаа асуугаад явна. Тийм. Бүгд танилцсан учраас. Асуулттай гишүүд байхгүй юу? Асуулттай гишүүд байхгүй байна. Төсвийн төсөлтэй холбогдуулан зарчмын зөрүүтэй саналтай гишүүд байна уу? Зүгээр дүгнэлтэд оруулах саналтай гишүүд саналаа хэлэх байхгүй юу. Ер нь бас байж болно. Энэ дээрээс дэд хорооноос гарсан зарчмын зөрүүтэй санал бол Төсвийн байнгын хороон дээр ороод санал хураагдаад, дүгнэлтэд ороод явах ёстой. 

За, зарчмын зөрүүтэй дүгнэлт байхгүй бол надад ганц, хоёр санал байгаа. Тэрнээс өмнө би ер нь энэ дэд хорооноос гаргах гэж байгаа санал, дүгнэлтийн үндсэн агуулгыг бас та бүхэнд хэлж өгөх хэрэгтэй байх гэж бодож байна. Яагаад гэвэл бид дэд хороо бол Төсвийн байнгын хороонд дүгнэлтээ хүргүүлэх ёстой. Тэгэхээр энэ удаагийн Монгол Улсын 2017 оны төсвийн тухай хуульд нэмэлт, өөрчлөлт оруулах гэж байгаа энэ төслөөр манай тэнцлийн байдал бол ерөнхийдөө муудаж орж ирж байгаа. 

Төсвийн зарлага маань 2017 оны батлагдсан төсвөөс 220 тэрбумаар нэмэгдэж, орлого маань 144 тэрбумаар буурах гэж байгаа. Тэгэхээр Зарлагын хяналтын дэд хорооны хувьд бид орлогыг ингэж өсгөж батлах уу, үгүй юу гэдэг асуудал дээр дүгнэлтээ гаргах хэрэгтэй гэж бодож байгаа. Орлого буурч, зардал өссөн байдлаар орж ирж байгаа шүү дээ. 144 тэрбумаар, тийм ээ? Энэ дээр тайлбар байхгүй байх. Ер нь танилцуулган дээр тэгээд явсан байгаа. Тэгэхээр би нэг зарчмын зөрүүтэй санал гаргах гэсэн юм. Энэ төсвийн тодотголыг батлахад энэ төсвийн тодотголыг батлахтай холбогдуулж дагаж 2017 оны төсвийн хүрээний мэдэгдэл, 19, 18 оны төсвийн төсөөллийн тухай хуулийн 4 заалт өөрчлөгдөөд байгаа юм. Тоонууд. Тэгэхээр одоо хэрэв бид нар зардлаа 220 тэрбумаар нэмэхгүйгээр өнөөдрийн 2017 оны түвшинд нь хэвээр нь байлгана гэдэг зарчмыг дэмжээд явуулбал манай энэ төсвийн хүрээний мэдэгдлийн энэ тоонууд өөрчлөгдөхгүй, энэ тоон дотроо багтаад батлагдаад явчих боломжтой байгаад байгаа юм. Тэгэхээр тийм би саналыг тэгж гаргаж явбал дунд хугацааны зорилт маань муудахгүй, ингээд үндсэн баримт бичгээ хөндөхгүйгээр төсвийнхөө тодотголыг хийчих боломжтой юм гэсэн ийм саналыг, зарчмын зөрүүтэй саналыг оруулах гэсэн юм. Тэгээд энэ саналаар санал хураах уу, санал хэлэх үү, тийм ээ. 

Хоёр дахь нэг санал болохоор одоо сайд нарын маань багц 404 орчим тэрбум төгрөгөөр 24 сайдын багц нийтдээ батлагдаад нэмэгдээд ороод явж байгаа. Ихэнхх нь энэ дотор мэдээж бас нөгөө төсвийн хөрөнгөөр эргэн төлөгдөх нөхцөлтэй Хөгжлийн банкаар санхүүжигдэх гэж байгаа зүйлүүд буцаж орж ирж байгаа учраас нэмэгдэж байгаа шүү дээ, тийм ээ? Тэгэхээр яг Хөгжлийн банкны дүрмийн санг бид нар баталж 1 их наядаар нэмэгдүүлж өгөхдөө төсвийн хуульд хийх нэг өөрчлөлтөө хийгээгүй орхисон байгаа шүү дээ, тийм ээ. Хөгжлийн банкаар санхүүжигдэх төсвийн хөрөнгөөр эргэн төлөгдөх нөхцөлтэй тийм санхүүжилт явбал төсвийнхөө нийт төсвийн хэдэн хувиас нь хэтрэхгүй байх вэ гэдэг нэг тийм хязгаарыг тэнд хийж энэ хоёр хуулийг хооронд нь уяна гэсэн боловч яг нөгөө батлагдахад энэ төсвийнх нь хууль нь дараа нь хэрэгдэнэ гээд больчихсон юм. 

Тэгэхээр бид нар өмнө нь нэг их наядын эх үүсвэрийг Хөгжлийн банкинд өгсөн. Одоо буцаагаад 160-н хэдийг авах гэж байгаа. Гэхдээ тэр 160-н хэд маань өөрөө цаанаа ипотекийн зээл, газар тариалан гээд бусад өөр юм уруу зарцуулагдах гээд явж байгаа байхгүй юу. Тэгэхээр энэ дээр зарлагын хяналтын дэд хороо ямар ч байсан нэг дүгнэлт гаргах шаардлагатай байх гэж бодож байгаа. Тэгээд энэ зардлыг яах вэ. 

Дээр нь гурав дахь санал бол урсгал зардлуудыг ерөнхийдөө дахиад бууруулах тал дээр энэ яамдуудын орлогч сайдууд, аймаг, дүүрэг, агентлагуудын орлогч дарга нар, тэгээд бүх зөвлөхүүдийн орон тоонуудыг ингээд бууруулах юм бол төсвийн зарлага дахиад 1.5 тэрбумаар буруулах ийм боломж харагдаж байна гэсэн ийм гурван саналыг бас энэ дүгнэлтэд оруулъя гэсэн саналтай байгаа. 

Гишүүд өөр санал байна уу? Энэ дээр бол төсөв дээр л, би бол өөрөө Зарлагын хяналтын дэд хорооныхоо дүгнэлтэд тусгана. Төсвийн байнгын хороон дээр бол санал хураагдана шүү дээ. Тийм. Дэмжих үү, дэмжихгүй юу гэсэн. Тэгэхээр саяны гурван юун дээр унших уу? Тэгье. Би саналынхаа томьёоллыг хэлье. 

Нэгдүгээрт, 2017 оны төсвийн тухай хуульд нэмэлт оруулах энэ хуулийн төслөөр төсвийн зардлыг 220 тэрбум төгрөгөөр нэмэгдүүлж байгааг хасаад, өнөөдрийн 2017 оных нь түвшинд нь хэвээр үлдээх. 

Тогтохсүрэн гишүүний микрофоныг өгье. 

Д.Тогтохсүрэн: Дэд хорооны гишүүдийнхээ өдрийн амгаланг айлтгая. Тэгэхээр Нарантуяа даргын тавьж байгаа саналыг ойлголоо. Хоёр үндсэн санал байна гэж ойлгож байна. Нэг дэх нь төсвийн зарлагад өнгөрсөн оны 2017 оны төсөв батлахад орж ирсэн хэмжээнд нь буулгаж, өөрөөр хэлбэл, 220 тэрбумыг хасъя гэдэг нэг ийм санал явж байна гэж ойлголоо. 

Хоёрт, сайд нарын урсгал зардал нэмэгдсэн. Эдгээрийг бууруулъя гэдэг нэг ийм. Энэ хоёр бол нэг л ухагдахуун л даа. 220 дотроо багтаад явж байгаа. 

З.Нарантуяа: Тийм. 

Д.Тогтохсүрэн: Тэгэхээр та чинь сая нөгөө юунд байхгүй байсан юм аа. Ажлын хэсэг хуралдахад. Яагаад байхгүй байсан юм бол. Бид сая нэг манай Баттөмөр гишүүн энд байна. Би байна. Тэгээд Хүрэлбаатар даргатай ажлын хэсэг сая тав дахь, хагас сайн өдөр хоёр. Манай Төсвийн байнгын хорооны ажилтнууд энд байна. Гурван өдөр суусан юм. Тэгээд үзэхээр төсвийн тэнцлийг одоогийнхоос сайжруулъя гээд бид нар таны ярьдаг шиг юмнуудыг ярьж байгаад бүх юмаар нь үзсэн юм аа. Тэгээд үзээд байхаар бол боломжгүй болоод байгаа юм. Яасан гэхээр энэ хийгдэж байгаа ер нь манай энэ төсвийн тодотгол бол Олон Улсын Валютын сантай Засгийн газар хөтөлбөр хэрэгжүүлэх гэж байгаа учраас энэ хөтөлбөрийн хүрээнд Олон Улсын Валютын сангийн тавьсан тэр шаардлагын дагуу л хийгдэж байгаа тодотгол. 

Тэгэхээр нөгөө Олон Улсын Валютын сантай хийж байгаа гэрээг нь үзэхээр яг одоо энэнээс бууруулах боломжгүй болсон байгаа юм. Тэгээд зардал нэг бүрээр нь үзэхээр зэрэг жишээ нь, орлого буурсан гээд тэгж байна. Өмч хувьчлалын 177 тэрбум төгрөгийг хувьчлалыг бол зөвшөөрч байна. Гэхдээ балансад бол орлого дээр тусгахгүй ээ гээд жишээ нь. Тэгээд орлого буурч байгаа байхгүй юу. Дээр нь Хөгжлийн банкыг бид нар хүүгийн орлогоос 17 онд 125 тэрбум төгрөг орно гэхээр тооцсон. Гэтэл нөгөөдөх нь Хөгжлийн банк чинь нөгөө бие даагаад 01 сарын 01-нээс эхлээд явчихсан. Хүүгийн орлого ямар ч төсөвт орох боломжгүй болчихсон. Энэ хоёрын жишээлбэл орлого буурчихаж байгаа байхгүй юу. Зарлага бол нөгөө Хөгжлийн банкин дээр байгаа хөрөнгө оруулалтуудыг улсын төсөв дээр тавиад ингээд ирээд суулгахаар зэрэг зардал нэмэгдээд байгаа. Дээр нь ипотекийн зээлийн 118 тэрбум төгрөгийг мөн улсын төсөв дээр Монголбанкнаас аваад улсын төсөв дээр хүүгүй орлогыг нь авчраад тавьчихаж байгаа юм. Энэнээс бол нэмэгдсэн байгаа. Бид нар сая гурван өдөр энийг нэлээн суусан. Уг нь Нарантуяа дарга бол энд байсан. Тэгээд яагаад хуралд ирээгүй юм бол. Бид нар олон талаас нь яриад тэгээд ингээд үзээд, шинжлээд бол энийг боломжгүй юм байна гэдэг ийм юманд очиж хүрчихээд.

З.Нарантуяа: Яах вэ, саяны детальчилсан зардлууд дээр бол боломжгүй байж магадгүй, тйим ээ. Хөгжлийн банкныхыг авчраад, Монголбанкныхыг авчраад. Гэхдээ ер нь нийт урсгал зардал бол 78 тэрбум төгрөгөөр буурч орж ирж байгаа шүү дээ. Энэ тодотголоор. Энэ ойлролцоогоор нэг хувь хүрэхгүй хэмжээгээр бид нар урсгал зардлаа бууруулсан юм байна лээ. Тэгэхээр энийгээ эсхүл нэмээд ч юм уу, гурван хувиар, таван хувиар ч юм уу, ингээд үзэх юм бол ямар ч байсан саяны зурлага бол. 

Д.Тогтохсүрэн: Уучлаарай, би яриагаа дуусгачих уу? Тэгээд нөгөө ажлын хэсэг ажиллаад, бас бид зүгээр байхгүй. Бас зарлага бууруулъя гэж байгаа. Тэгэхээр маргааш Байнгын хороон дээр манай нөгөө ажлын хэсгийн ахлагч Хүрэлбаатар дарга маргаашийн Байнгын хорооны хурал дээр танилцуулах байх аа. Жишээлбэл, урсгал зардал дээр зарим нэгэн зардлыг хасъя гэж байгаа юм. Өөрөөр хэлбэл, өнгөрсөн 17 онд  батлагдсанаас нэмэгдэж орж ирсэн урсгал зардлуудыг хасаж 17 оны хэмжээндээ хүргэе гээд нэг зорилт тавьсан байгаа. Энийг хасаж орж ирж байгаа. Дээр нь Улсын Их Хурал, Засгийн газар, яамдуудын зарим нэгэн урсгал зардлыг бүр тодорхой хувиар хасаж байгаа. Гадаад, дотоод томилолт ч юм уу ингээд. Тэгээд энэний тооцоонууд одоо Төсвийн байнгын хороон дээр бараг хийгдээд дуусаж байгаа юу? Бараг дуусаж байгаа болов уу. Энэ маргааш Төсвийн байнгын хороон дээр нөгөө ажлын хэсгээс ороод ирэхээр таны яриад байгаагаас 78 байтугай юм бараг гараад ирчих болов уу гэж бодоод байна. 

З.Нарантуяа: Тэгвэл би зүгээр энэ Байнгын хорооныхоо санал, дүгнэлт дотор өөрийнхөө саналыг л оруулъя. Маргааш, тийм ээ. Үгүй ээ, энэ дээр бол хамаагүй. Зарчмын зөрүүтэй санал гаргахгүйгээр зүгээр саналаа ингэж тусгаад явуулдаг байхгүй юу. Тэгэхээр Төсвийн байнгын хороон дээр очоод яригдана шүү дээ. Гаргасан санал нь тусгагддаг юм. Дэмжигдсэн, дэмжигдээгүйгээр. Дэд хорооных. Тэгээд төсөв дээрээ очихоороо тэндээ санал нь хураагдаад санал яг дэмжигдээд явдаг юм. Тэгээд сая ойлголцоод би зарчмын зөрүүтэй санал гэж гаргаж санал хураалгахааргүй болчихлоо шүү дээ. Гэхдээ. Баттөмөр гишүүний микрофоныг өгье. 

Б.Баттөмөр: Сая Тогтохсүрэн гишүүн бол их тодорхой хэлчихлээ. Бид нар бүтэн сайн өдөр сууж их олон талаас ярьсан. Тэгээд ер нь бол сая ярьж байгаад 78 тэрбум төгрөгийн хэмжээний болбол тэрнээс ч илүү хасагдчих ийм боломжууд бол гарч ирнэ гэдэгт бол давхцуулаад яах вэ, тийм ээ. Ийм байгаа юм. 

Ер нь сая Нарантуяа гишүүний үгэнд энэ дэд сайд нарыг цомхотгоё гээд тэгээд ярьж байна л даа. Тэгэхээр дэд сайдыг цомхотгоод, дэд сайд нар болон бусад зардал яагаад 1.5 тэрбум төгрөг хэмнэе л гэж байгаа юм. Яах вэ, далай үүсэхдээ дуслаас үүсдэг гэдэг. Яах вэ, зардал хэмнэх гэж байгаа нэг санаа. Гэхдээ би бол юу гэхээр хувь гишүүнийхээ хувьд юу гэж боддог вэ гэхээр дэд сайд нар бол байх нь зүйтэй юм аа. Өнгөрсөн 4 жилийн хугацаанд бол дэд сайд нар байсан шүү дээ. Байж байсан. Яах вэ, төгсгөл уруугаа хассан. Гэхдээ тухайн нам бол өөрийнхөө мөрийн хөтөлбөрийг хэрэгжүүлэхэд бол өөрийнхөө тэр бүтэц, зохион байгуулалтыг гаргаж ирж ингэж ажилладаг. Дэд сайдууд дотор ирээдүйн сайд нар, ирээдүйн Их Хурлын гишүүд, ирээдүйн Монгол Улсын Ерөнхий сайд, Ерөнхийлөгч энэ дэд сайдууд дотор явбал явж байгаа. Их олон хүн бол байхгүй шүү дээ. Манайхан хавтгайрахаараа л хавтгайруулаад тэрийг дэд сайд гээд хүн болгоны амнаас тийм юм гараад байгаа юм. 

Би Их Хурлын гишүүний хувьд өөрийнхөө үзэл бодлыг илэрхийлж байгаа юм шүү. Дэд сайд бол байх ёстой. Тэгээд сая бол тэр Засгийн газрын хуульд өөрчлөлт оруулаад, дэд сайд нар бол сайдаа орлодог хэмжээнд бас болсон байгаа байх шүү. Бас орлож. Тэгэхээр энэ утгаар бол сайд ямар нэгэн ажилтай ингээд явахад бол дэд сайд нь орлоод явдаг, бодлогын баримт бичгүүдийг боловсруулах олон ажилд дэд сайд нар ордог. Энэ утгаараа юу гэхээрээ дэд сайд нарыг бол бид илүү үзээд байх хэрэггүй юм аа. Дэд сайд бол байгаад, харин тэд нарыг илүү ачаалалтай ажиллуулах, ачаалалтай ажиллуулах, тэд нарыг ирээдүйн өөрөөр хэлбэл, Монгол Улсын хөгжлийн чиг баримжааг тодорхойлох, хөгжлийн баримт бичгийг бол боловсруулах энэ ажилд бол тэр дэд сайд нарыг дайчилж ажиллуулах чиглэлд нь илүү оновчтой болно гэж бодож байгаа. 

Ер нь бол Төсвийн зарлагын дэд хорооны хувьд бол зарлага дээр манай гишүүдийн ярьж байгаатай би яах вэ санал нэг байна. Зарлагыг нэгэнт татвар төлөгчдийн хөрөнгөөр энэ төсвийн орлого бүрдэж байгаа учраас зарлагыг оновчтой болгох нь зүйтэй. Санал нэг байгаа. Цааш цаашдаа бол монголын төр төсвөө боловсруулахдаа зарлагыг их оновчтой, бид Олон Улсын валютын сангийн хөтөлбөрт хамрагдаж байгаа энэ үед бол юу гэхээр Монгол Улсын төсвөөс зарж байгаа нэг төгрөг болгон бол Монгол Улсын эдийн засгийн өсөлтийг дэмждэг ийм арга хэмжээнүүдэд бол зарцуулах нь зүйтэй гэдэгтэй санал нэг байгаа. 

Цаашид бид юу гэхээр манай энэ төсвийн зарлагад урсгал зардлаас их өндөр байгаа. Цаашид энэ манай Боловсрол, соёл, шинжлэх ухааны яамны сайдын хэлснээр бараг 300-гаад объект, 270, 80-аад объект бо царцсан объект байгаа гэж байгаа шүү дээ. Энэ объектууд бүгд ашиглалтад ороод бүх тэр соёлын төв, цэцэрлэг, сургуулиуд ашиглалтад орох үед энэ объектуудыг санхүүжүүлэх төсөв бол монголд их хэцүү болно. Сая нэг газар 100 хүүхдийн цэцэрлэг ашиглалтад орж байна л даа. Гэтэл тэнд 19 хүн ажиллаж байгаа. 19 хүн яагаад ийм олон хүн ажилладаг юм бэ гэсэн чинь ийм л нормтой гэж байгаа. Норматив норм нь ийм байгаа. 

Ер нь цаашид бид энэ зарлагын чиглэлийн реформуудыг их сайн хийх ёстой. Хувийн хэвшилтэй хамтарч ажиллах ёстой. Хувийн хэвшлээр тодорхой ажил үүргийг хуваарилуулж ажиллах ёстой. Төсвийн шинэчлэлийн хүрээнд ийм ажлууд хийгдэх ёстой гэж. Бүх юмыг цэцэрлэг, сургууль, эмнэлэг барьдаг юмыг цаашид бид нар бас бодлогын тооцооны үндсэн дээр хийхгүй бол ер нь эрүүл мэндийн мэргэжилтнүүд, сургуулиудтай ингээд ярихад бол сургууль эмнэлгийг шинээр барих биш, байгаагаа зөв ашиглах ёстой. Сургууль гэхэд одоо 8 цаг нь ашиглаж төлөвлөж байгаад 16 цаг нь цоожтой л байгаа шүү дээ. Үндсэндээ. Тэгэхээр юу гэхээр нэг ээлжтэй болгоно гээд байдаг бол энэ хир зэрэг зөв байдаг юм. Цааш цаашдаа бол зохиохдоо аль болохоор оновчтой, эдийн засгийн хөгжлөө дэмжсэн, бодлогоо дэмжсэн ийм төсвөөр байх ёстой гэдэгтэй бол би санал нэг байгаа юм. Тэгээд Тогтохсүрэн гишүүн бол маш тодорхой сая хэлчихлээ. Би санал нэг байгаа. 

З.Нарантуяа: Өөр саналтай гишүүн байхгүй бол дэгийн хуулийн дагуу дэд хороо бол эрхлэх асуудлынхаа хүрээнд хэлэлцэж, гарсан санал, дүгнэлтийг томьёолоод Төсвийн байнгын хороонд хүргүүлдэг юм байна. Тэгэхээр энд бол ямар нэгэн санал хураалт явахгүй, тэгээд саяны гишүүдийн гаргасан саналыг томьёолоод дэд хорооноос Төсвийн байнгын хороонд хүргүүлэх санал, дүгнэлтэд оруулъя. 

Үүгээр өнөөдрийн хуралдаан дуусаж байна. Тэгээд дэд хорооны дүгнэлтийг танилцуулах хүнээ томилох ёстой юу? за. Хэлэлцэх асуудал дууссан тул хуралдаан хаасныг мэдэгдье. Баярлалаа. 

